
ABSTRAK 

Tujuan kajian kes ini adalah untuk mengenalpasti minat dan kebolehan pelajar -

pelajar di Politeknik Johor Baharu yang mempengaruhi pemilihan mereka dalam 

bidang rekabentuk industri. Minat dan kebolehan tersebut telah dipecahkan kepada 

beberapa kategori yang membantu pencapaian akademik pelajar - pelajar untuk 

digunakan sebagai panduan mengenalpasti kesungguhan mereka dalam meneruskan 

pengajian di dalam kursus rekabentuk industri. 

Memilih rekabentuk industri sebagai suatu bidang kerjaya pada masa akan 

datang mestilah berdasarkan kepada minat dan kebolehan yang tinggi dan bukannya 

berdasarkan kepada keputusan peperiksaan SPM. Pihak institusi pengajian tinggi 

perlulah peka kepada hal - hal begini. Ini adalah untuk menggalakkan sesuatu kursus 

yang di pilih di buat dengan penuh komited dan bersungguh - sungguh. Disamping itu 

juga ia akan menggalakkan proses pengajaran dan pembelajaran yang berkesan pada 

kedua - dua belah pihak iaitu diantara pendidik dengan pelajar. Potensi minat dan 

kebolehan pelajar juga dapat diperkembangkan dengan baik. 

Keputusan untuk menceburi sesuatu bidang itu amat besar maknanya dan 

penting bagi seseorang pelajar. Mereka perlu membuat pilihan dan keputusan yang 

tepat, berdasarkan kepada minat dan kebolehan mereka, seterusnya merancang 

supaya bidang yang akan mereka ceburi kelak dapat memberi kepuasan bekerja 

semaksimanya. Ini akan menggalakkan mereka menjadi pekerja yang produktif, 

kreatif, berkualiti dan komited dengan kerjanya serta bersesuaian dengan kehendak-

kehendak wawasan negara. 

1.1 Latar Belakang Masalah 

Pelajar-pelajar perlu didedahkan, dibimbing dan diberi penjelasan di peringkat 

awal mengenai pemilihan bidang yang sesuai dengan minat dan kebolehan mereka. 

Ini serba sedikit akan dapat membantu mereka membuat pemilihan yang tepat, sesuai 

dan selari dengan kecenderungan dan kebolehan diri mereka. 

Menurut Walterberg (1973), kaum remaja melihat kerjayanya di masa akan 

datang sebagai anak-anak tangga untuk mencapai kehidupan yang lebih baik dan 

sempurna untuk dirinya dan keluarga. Malah adalah tidak keterlaluan jika dikatakan 

bahawa pemilihan bidang masa kini adalah menjadi masalah yang peribadi dan ia 

adalah sangat penting untuk menentukan masa depan. 

Pengaruh ibubapa adalah signifikan di dalam pemilihan bidang terhadap anak-

anak mereka (Ginsberg dan Herna, 1951). Selain itu, pencapaian akademik, minat dan 

kebolahan juga mempunyai pengaruh dan kesan yang amat signifikan dalam 

menentukan pemilihan bidang seseorang pelajar. 

Sehubungan itu, di dalam kajian ini, pengkaji ingin melihat minat dan 

kebolehan pelajar terhadap bidang pengajian yang di pilih iaitu bidang rekabentuk 

industri. 

1.2 Pernyataan Masalah 

Penempatan pengajian pelajar dalam sesuatti kursus di institusi pengajian 

tinggi pada masa kini dipengaruhi oleh keputusan peperiksaan SPM yang mereka 

perolehi. Adalah di bimbangi penempatan pelajar yang tidak mengikut minat dan 

kebolehan akan mempengaruhi pencapaian dan kecemerlangan akademik pelajar. Ini 

seterusnya akan memberikan kesan yang mendalam apabila mereka menceburi alam 

kerjaya dan pekerjaan. 

1.3 Kepentingan Kajian 

Kepentingan kajian ini adalah: 

a) Mengenai pasti minat dan kebolehan pelajar terhadap bidang 

pengajian yang di ikuti. 

b) Mendapatkan gambaran mengenai kesesuaian penempatan bidang 

pengajian dikalangan pelajar - pelajar pada masa kini. 

1.4 Persoalan Kajian 

Persoalan kajian di dalam kajian ini ialah: 

i) Adakah pelajar - pelajar yang sedang mengikuti pengajian dalam 

bidang rekabentuk industri meminati bidang ini. 

ii) Adakah pblajar - pelajar yang sedang mengikuti pengajian dalam 

bidang tekabeniuk industri mempunyai kebolehan di dalam bidang ini. 

1.5 Objektif Kajian 

Objektif utama kajian ini ialah : 

i) Untuk mengetahui samada pelajar - pelajar yang sedang mengikuti 

pengajian dalam bidang rekabentuk industri meminati bidang ini? 

ii) Untuk mengetahui adakah pelajar - pelajar yang sedang mengikuti 

pengajian dalam bidang rekabentuk industri mempunyai kebolehan 

asas dalam bidang ini? 

iii) Untuk melihat kefahaman pelajar terhadap tugas seorang perekabentuk 

industri. 

1.6 Batasan Kajian 

1) Kajian ini hanya tertumpu kepada pelajar-pelajar bidang rekabentuk industri 

tahun akhir di Politeknik Johor Baharu dan bidang yang dikaji hanyalah 

bidang rekabentuk industri. 

2) Kajian ini juga tertumpu kepada minat dan kebolehan pelajar politeknik 

terhadap kursus yang di pilih iaitu kursus rekabentuk industri. 

1.7 Ocfinasi Istilah 

Kajian ini bertajuk "Minat dan Kcbolchan Pclajar Tcrhadap Bidang 

Pcngajian Yang Di ikuti : Kajian Kes Oi kalangan Pelajar Bidang 

Rckahcntuk Industri Di Politcknik .lohor Baharu ". Maka takrifan istilah 

konteks dan operasional adalah seperti berikut: 

1.7.1 Minat 

Mengikut Haji Zainal Abidin Safarwan (1995). minat 

didifinisikan sebagai perhatian. fikiran. keinginan. kesukaan. 

kecenderungan. 

Dalam kajian 1111 minat yang dimaksudkan ialah daya 

pcnggerak yang mendorong pelajar supaya memberi perhatian kepada 

sesuatu benda atau kegiatan. 

Benda yang dimaksudkan adalah objek yang dapat di lihat dan 

di sentuh seperti produk. automotif dan perabot. Manakala kegiatan 

adalah terdiri dari proses - proses merekabentuk seperti lakaran. 

perkembangan idea. mewama. membuat lukisan kejuruteraan dan 

membuat model berskala. 

1.7.2 Kebolehan 

Mengikut Haji Zainal Abidin Safarwan (1995), kebolehan 

didifinisikan sebagai kesanggupan, keupayaan, kemampuan, kekuatan, 

kapasiti. 

Dalam kajian ini kebolehan adalah keadaan yang mana 

seseorang individu itu mudah dipengaruhi untuk bertindak secara 

positif dan negatif terhadap idea atau sesuatu kejadian. 

Idea yang dimaksudkan ialah sesuatu yang belum wujud atau 

sesuatu yang masih dalam idea konsep yang perlu direalisasikan. 

Manakala kejadian membawa maksud sesuatu yang sudah wujud 

diperbaiki dalam bentuk perkembangan idea dari segi bentuk dan saiz, 

fungsi, ergonomik, warna dan proses pembuatan. 

1.7.3 Pelajar 

Menurut Dewan Bahasa dan Pustaka (2000), pelajar bermaksud 

penuntut atau orang yang memperdalamkan pengetahuannya tentang 

sesuatu. 

Pelajar dalam kajian ini bermaksud penuntut-penuntut di dalam 

bidang rekabentuk industri tahun akhir di Politeknik Johor Baharu. 

1.7.4 Rekabentuk Industri 

Rekabentuk Industri melibatkan proses penyelidikan dan rekabentuk 

produk secara menyeluruh yang dapat digunakan dan di manfaatkan 

oleh pengguna. Rekabentuk industri adalah kombinasi berkumpulan 

di antara perekabentuk industri, kejuruteraan, pengeluaran dan 

pasaran (The University of New South Wales, Sydney, Australia -

Faculty of The Built Environment). 

Dalam kajian ini rekabentuk industri adalah salah satu 

bidang pengajian yang terdapat di politeknik. 

BAB II 

SOROTAN KAJIAN 

2.0 Sorotan kajian 

Menurut Zulzila Dzulkifli (2000), rekabentuk industri merupakan satu aset 

penting di dalam perkembangan rekabentuk. Ia memainkan peranan yang amat 

penting dalam pembangunan sesebuah negara. Untuk menjadi seorang perekabentuk 

industri, seseorang itu mestilah kreatif, inovatif, cekap dan mempunyai daya saing 

yang tinggi. Pendidikan rekabentuk industri menjadi tonggak utama untuk 

menjadikan seseorang itu sebagai perekabentuk industri yang professional dan 

memenuhi kehendak wawasan negara. 

Menurut Abd. Rahman Ahmad (1997), perekabentuk industri lazimnya terlibat 

secara langsung di dalam industri pengeluaran barangan siap. Dalam erti kata lain 

perekabentuk industri bergerak seiring dengan pengeluar. Dalam hal ini pelbagai 

masalah yang timbul sudah tentu meletakkan perekabentuk industri dan pengeluar 

dalam keadaan serba salah. Pengeluar pastinya ingin meraih keuntungan yang banyak 

melalui pengeluaran secara besar - besaran tetapi pengguna pula ingin sesuatu yang 

sesuai dengan citarasa dan minat mereka. Ini adalah satu cabaran dan tugas utama 

bagi perekabentuk industri bagi mempamerkan kebolehan meraka dalam 

menyelaraskan kesesuaian pengguna di samping itu tidak membawa kerugian kepada 

pengeluar. Ini juga secara langsung akan dapat membantu perekabentuk industri dan 

pengeluar mengeluarkan keluaran yang lebih bermutu. Sememangnya perekabentuk 

industri dan pengeluar bekerja untuk memperbaiki setiap produk mereka. 

Selain itu perekabentuk industri haruslah cekap di dalam mengenalpasti bahan 

- bahan yang akan digunakan di dalam rekaan mereka supaya tidak timbul masalah 

pencemaran alam sekitar seperti penebangan pokok berlebihan di dalam memenuhi 

permintaan perabut. Di samping itu perekabentuk industri perlulah mempunyai minat 

dan kebolehan yang tinggi di dalam menghasilkan rekaan kreatif kerana rekabentuk 

yang menarik dan menggambarkan keselesaan pada sesuatu produk adalah sesuatu 

yang amat diinginkan oleh pengguna.(Penny Sparke, 1987) 

Menurut Ab. Rahman Ahmad (1997), teknologi akan terus berkembang dan 

keinginan orang ramai akan terus berubah dan mengejar sesuatu yang baru. Oleh itu 

tugas perekabentuk industri bertambah tercabar dan mereka perlu mempamerkan dan 

menggunakan ketrampilan dan kebolehan yang ada untuk menangani sebarang 

kehendak yang bakal dihadapi. Produk yang dikeluarkan puluhan tahun dahulu 

mumgkin tidak lagi diminati pada hari ini. Produk yang ada pada ketika ini mungkin 

tidak lagi sesuai digunakan pada masa akan datang. Namun begitu produk yang ada 

pada hari ini boleh dijadikan sandaran untuk terus merekabentuk produk baru yang 

lebih bermutu. 

2.1 Pendidikan Di Malaysia 

Bermula dari tahun 60-an, sistem pendidikan menengah telah dirombak bagi 

mencapai matlamat iaitu memberi peluang kepada pelajar-pelajar mengikuti beberapa 

jenis kursus agar dalam tahun pendidikannya yang ke-10 mereka boleh berdasarkan 

bakat dan kemampuan menentukan bidang pekerjaan di masa hadapan (Laporan. 

Jawatan Kuasa Kabinet Mengkaji Perlaksanaan Dasar Pelajaran, 1979). Menurut 

laporan ini juga, di sekolah menengah atas pelajar-pelajar disalurkan samada ke 

jurusan akademik atau jurusan teknik dan vokasional. 

Sistem pendidikan di Malaysia sekali lagi dirombak iaitu di akhir tahun 80-an, 

di mana Kurikulum Baru Sekolah Menengah (KBSM) diperkenalkan dengan tujuan 

untuk memperkembangkan potensi individu secara menyeluruh dan bersepadu 

(Kamaruddin, 1996). Perkembangan ini hanyalah bertujuan membuka seluas-luasnya 

peluang untuk pelajar-pelajar mencapai perkembangan potensi diri serta mewujudkan 

warganegara yang sedar akan ilmu yang dimilikinya bagi membangunkan negara. 

Bagi menghasilkan tenaga kerja yang mahir maka sistem pendidikan harus 

pula menyediakan mata pelajaran - mata pelajaran yang mempunyai hubungkait 

dengan minat dan kebolehan pelajar. Menurut Campbell, pemilihan pekerjaan yang 

sesuai dengan minat dan kebolehan serta pengurusan kurikulum yang bersistematik 

akan melahirkan pelajar yang bermatlamat dan berpengetahuan berkaitan dengan 

bidang yang didedahkan. 

2.2 Minat dan kebolehan 

Minat boleh dianggap sebagai daya penggerak yang mendorong pelajar supaya 

memberi perhatian kepada seseorang, sesuatu benda atau kegiatan, boleh merupakan 

pengalaman yang berpengaruh yang telah dirangsang oleh kegiatan itu sendiri 

(Sharifah Alwiyah Alsagoff, 1985). 

Menurut Abu Zahari (1989), minat memainkan peranan yang penting dalam 

kejayaan sesuatu proses pembelajaran dan ia amat mempengaruhi pencapaian 

seseorang dalam pelajaran itu sendiri. Sekiranya seseorang mempunyai minat dan 

kebolehan yang tinggi terhadap kerja yang dilakukan, sudah pasti kerja tersebut akan 

dapat diselesaikan. 

Menurut Mok Soon Sang (1992), minat dan kebolehan individu dapat 

diperkembangkan lagi jika sesuatu potensi dalam diri mereka dkenalpasti. Oleh 

kerana itu potensi pelajar merupakan aspek penting dalam bidang pendidikan. 

Kepentingannya telah dinyatakan dalam Falsafah Pendidikan Negara iaitu : 

" memperkembangkan lagi potensi individu secara menyeluruh dan 

^ . jCpaGii untuk rncvvujudkan insan yang seimbang dan harmoni dari segi intelek, 

.vy.ium, emosi aan jasmani oeraasarkan kepercayaan dan kepatuhan kepada tuhan." 

Untuk mencungkil potensi pelajar itu, terlebih dahulu minat dan kebolehan 

pelajar tersebut perlu dikenalpasti. Lebih - lebih lagi ketika pelajar memilih bidang 

rekabentuk industri sebagai bidang untuk melanjutkan pelajaran di institusi pengajian 

tinggi dan seterusnya sebagai bidang kerjaya mereka di masa hadapan. Ini adalah 

untuk memudahkan sesuatu aktiviti dapat diselaraskan dengan fitrah yang ada pada 

mereka dan memberi peluang memaksimakan minat dan kebolehan mereka di dalam 

kehidupan. 

2.3 Penentuan Minat dan Kebolehan Golongan Remaja 

Menurut penulis Rama-Rama (1995), SPM bukan merupakan garis permulaan 

kerjaya masa depan seseorang. Kecemerlangan SPM bukanlah jaminan mutlak 

bahawa masa depan akan cerah. Hal ini demikian kerana jarak untuk mencapai 

matlamat masih terlalu jauh. Keputusan cemerlang juga perlu dikekalkan pada 

peringkat institusi pengajian tinggi. Apabila telah memiliki kelulusan yang baik 

daripada institusi pengajian tinggi, barulah mendapat laluan yang mudah untuk 

membina kerjaya yang baik pada masa hadapan. Ini juga bergantung kepada bidang 

apakah yang dipilih semasa memasuki institusi pengajian tinggi. Persoalan yang 

sering diutarakan ialah adakah penentuan awal pemilihan bidang yang dibuat oleh 

pelajar-pelajar benar-benar menepati minat dan kebolehannya kerana kebanyakan 

pelajar terdiri dari golongan remaja yang masih mencari-cari identiti sendiri dan 

mereka mungkin sukar menentukan minat yang sebenarnya yang ada dalam diri 

mereka. 

Menurut Mohd Noah (1995), dalam konsep memilih kerjaya individu akan 

cuba mengimplikasikan konsep kendiri dengan memilih pekerjaan yang akan 

membenarkan ekspresi diri. Beliau juga menyatakan semakin hampir keselarasan 

antara ciri-ciri personal dengan keperluan-keperluan sesuatu pekerjaan, maka semakin 

besar kemungkinan seseorang itu untuk berjaya di dalam bidang berkenaan. 

